
MINUTI 

 
Laqgħa tal-Kunsill Lokali Pembroke 

 
 

SEBA’ LEĠISLATURA 
 
 
Laqgħa Numru 03/2018 
 
 

It-Tlieta 27 ta’ Frar, 2018 
 
 
Il-Kunsill Lokali Pembroke ltaqa’ fl-Uffiċċju Amministrattiv tiegħu li jinsab fl-indirizz Triq 
Alamein, Pembroke, fil-5:30 ta’ filgħaxija. 

PREŻENTI:  

Dean Hili – Sindku 
Raymond Lanzon – Viċi Sindku  
Evelyn Vella Brincat – Kunsillier 
Mark Causon – Kunsillier 
Charles Cesare – Kunsillier 

ASSENTI b’APOLOĠIJI (Skont Ordni Permanenti 14A (3): 

Ħadd 

ASSENTI 

Ħadd 

UFFIĊJAL PREŻENTI: 

Kevin Borg – Segretarju Eżekuttiv 

Minuti 

Is-Sindku Dean Hili ppresjeda l-laqgħa. 

 

03.1 Qari tal-ittri ta’ apoloġiji. 

03.1.1 Peress li ma kienx hemm apoloġiji, is-Sindku Dean Hili għadda għall-item li 
kien imiss. 

 

03.2 Kunsiderazzjoni u Approvazzjoni tal-Minuti 01/2018. 

03.2.1 Is-Sindku Dean Hili ippropona l-approvazzjoni tal-Minuti referenza 
01/K7/2018 kif ippreżentati. 

03.2.2 Il-Kunsillier Charles Cesare issekonda. 

03.2.3 Il-Kunsill qabel unanimament. 

 

03.3 Kunsiderazzjoni u Approvazzjoni tal-Minuti 02/2018. 

03.3.1 Is-Sindku Dean Hili ippropona l-approvazzjoni tal-Minuti referenza 
02/K7/2018 kif ippreżentati. 

03.3.2 Il-Kunsillier Mark Causon issekonda. 

03.3.3 Il-Kunsill qabel unanimament. 

 

03.4 Tweġibiet għall-Mistoqsijiet tal-Kunsillieri. 

03.4.1 Peress li ma kienx hemm mistoqsijiet, is-Sindku Dean Hili għadda għall-item 
li kien imiss. 

 

03.5 Komunikazzjoni mis-Sindku. 

03.5.1 Is-Sindku Dean Hili ippropona li l-attivita’ ta’ Ħamis ix-Xirka ta’ din is-sena 
għandha tkun żjara il-wirjiet li jkun hemm il-Belt Valletta. 

03.5.2 Il-Kunsillier Charles Cesare issekonda. 

03.5.3 Il-Kunsill qabel unanimament. 

46/0306/18/I Email mingħand ICT Solutions dwar l-ispeċifikazzjonijiet minimi li 
hemm bżonn biex jitħaddem Sage Evolution.  

03.5.4 Is-Sindku Dean Hili għamel referenza għall-korrispondenza 46/0306/18/I fejn 
ippropona li l-Kunsill jirratifika l-qbil li jinġabru stimi għall-provvista u l-
installazzjoni ta’ 3 komputers għall-uffiċċju (biex jinbdlu ma’ dawk eżistenti 
l’ilhom aktar minn 10 snin) kif ukoll main server. 

03.5.5 Il-Viċi Sindku Raymond Lanzon issekonda. 

03.5.6 Il-Kunsill qabel unanimament. 

46/0346/18/I Email mingħand l-Accountant Romina Perici Ferrante tinforma lill-
Kunsill li qed taċċetta li tkun tifforma parti mill-Bord tal-Aġġudikat tal-
offerti u dan għall-ħlas ta’ €25.00/hr eskluż il-Vat. 

03.5.7 Is-Sindku Dean Hili għamel referenza għall-korrispondenza 46/0346/18/I fejn 
ippropona li l-Kunsill japprova din it-talba. 

03.5.8 Il-Kunsillier Charles Cesare issekonda. 

03.5.9 Il-Kunsill qabel unanimament. 

46/0357/18/I Ittra mingħand il-Ministeru tal-Finanzi dwar skema ta’ Bicyle Racks.

03.5.10 Is-Sindku Dean Hili għamel referenza għall-korrispondenza 46/0357/18/I fejn 
ippropona li l-Kunsill għandu jipprovdi lill-Ministeru stimi li għandu u/jew li ser 
ikollu l-Kunsill għall-provvista u l-installazzjoni ta’ U Bars biex jintużaw bħala 
Bicycle Racks. 

03.5.11 Il-Kunsillier Evelyn Vella Brincat issekondat. 

03.5.12 Il-Kunsill qabel unanimament. 

46/0372/18/I Abbozz ta’ dokument mill-Avukat tal-Kunsill li għandu jintuża mill-
Kunsill meta jsiru attivitajiet sportivi, soċjali u kulturali ma’ terzi. 

03.5.13 Is-Sindku Dean Hili għamel referenza għall-korrispondenza 46/0372/18/I fejn 
ippropona li l-Kunsill jaddotta dan id-dokument u bħala proċedura, kull min 
ikun involut f’attivitajiet li l-Kunsill jgħin minn żmien għal żmien, ikun 
ġentilment mitlub li jiffirmah u jaderixxi miegħu. F’każ li l-entita’ konċernata 
tirrifjuta li tiffirma, il-Kunsill għandu jikkunsidra l-involviment tiegħu f’tali 
attivita’ inkluż li ma jinħariġ il-permess relatat f’każ li tali attivita’ tkun ser issir 
f’post pubbliku. 

03.5.14 Il-Kunsillier Charles Cesare issekonda. 

03.5.15 Il-Kunsill qabel unanimament. 

46/0382/18/I Talba mingħand Ms. Rosanne Farrugia Dimech biex isir street 
lighting fi Triq Sir Adrian Dingli minħabba li hemm dlam ċappa. 

03.5.16 Is-Sindku Dean Hili għamel referenza għall-korrispondenza 46/0382/18/I fejn 
ippropona li l-Kunsill jesplora l-possibilita’ li jekk huwa possibli jitwaħħlu lampi 
tad-dawl mal-arbli li hemm tul Triq Sir Adrian Dingli u Triq Martin Luther King. 

03.5.17 Il-Kunsillier Evelyn Vella Brincat issekondat. 

03.5.18 Il-Kunsill qabel unanimament. 

46/0405/18/I Email mingħand Is-Sindku Dean Hili jirrakkomanda disinn dwar l-
upgrading tar-roundabout ta’ quddiem il-Kunsill, biex issir stima u 
pjanta mill-Perit tal-Kunsill. 

03.5.19 Is-Sindku Dean Hili għamel referenza għall-korrispondenza 46/0405/18/I fejn 
ippropona li l-Kunsill għandu jirratifika l-approvazzjoni li l-Kunsill jaħdem fuq 
dawn l-istimi mal-Perit u appena jkunu disponibbli għand il-Kunsill, 
għandhom jiġu nfurmata bihom Quicklets li għad għandhom interess jgħinu 

fil-manutenzjoni tal-istess. Il-kelliem irrimarka li minn hemm għandha 
tittieħed deċiżjoni dwar l-involviment ta’ Quicklets u cioe`, jekk humiex ser 
jidħlu għall-ispejjeż wara li r-roundabout tiġi rinovata, inkluż bil-bini ta’ ġibjun, 
jew jekk ix-xogħol innifsu huwiex ser ikun a karigu tagħhom.  

03.5.20 Il-Kunsillier Mark Causon issekonda. 

03.5.21 Il-Kunsill qabel unanimament. 

46/0408/18/I Stima mingħand MicaMed Ltd għall-provvista’ ta’ street lighting fi Triq 
Anzio (whip type - €8,059.40, Bollards – €13,044.90) 

03.5.22 Is-Sindku Dean Hili għamel referenza għall-korrispondenza 46/0408/18/I fejn 
ippropona li l-Kunsill japprova l-istima ta’ €8,059.40 u x-xogħol isir tat-tip whip 
type. Il-kelliem ippropona ukoll li jitqabbad il-J&K Contrcators biex issir it-
trinka, il-pajpijiet u l-infrasfruttura neċessarja. 

03.5.23 Il-Kunsillier Charles Cesare issekonda. 

03.5.24 Il-Kunsill qabel unanimament. 

46/0411/18/I 

46/0412/18/I 

Email mingħand il-Pembroke Athleta Athletics & Triathlon dwar il-
Pembroke races 2018. 

03.5.25 Is-Sindku Dean Hili għamel referenza għall-korrispondenza 46/0411/18/I u 
46/0412/18/I fejn ippropona li l-Kunsill jipparteċipa f’din l-attivita’ kif sar fil-
passat inkluż li minħabba li l-attivita’ tattira eluf ta’ nies fil-lokal ikun jagħmel 
sens li l-Kunsill jara li fil-ħinijiet tal-attivita’ jkun hawn mobile toilets, tabib u 
ambulanza għal dak kollu li jista’ jinqala’. 

03.5.26 Il-Kunsillier Mark Causon issekonda. 

03.5.27 Il-Kunsill qabel unanimament. 

46/0428/18/I Email mingħand residenta fi Blokk 10 Triq il-Battalja ta’ Malta titlob li 
jiġu rranġata l-kaptelli li hemm miksura madwar il-blokk. 

03.5.28 Is-Sindku Dean Hili għamel referenza għall-korrispondenza 46/0428/18/I fejn 
ippropona li l-Kunsill jitlob lill-kuntrattur J&K Contractors Ltd. biex jirranġa l-
kaptelli miksura li hemm. 

03.5.29 Il-Viċi Sindku Raymond Lanzon issekonda. 

03.5.30 Il-Kunsill qabel unanimament. 

46/0458/18/I Email mingħand il-Kummissoni Elettorali tistieden lill-Kunsill għall-
laqgħa dwar it-tibdil tal-konfini. 

03.5.31 Is-Sindku Dean Hili għamel referenza għall-korrispondenza 46/0458/18/I fejn 
ippropona li l-Kunsill jattendi għal din il-laqgħa inkluż li l-proposta li ser 
jagħmel il-Kunsill issa ser tkun li fil-konfini jiġi nkluż is-sit kollu tal-ITS fejn 
hemm propost l-iżvilupp ta’ City Centre bis-sit tal-konċessjoni tal-bajja 
b’kollox. 

03.5.32 Il-Kunsillier Mark Causon issekonda. 

03.5.33 Il-Kunsill qabel unanimament. 

46/0466/18/I Email mingħand il-Kappillan jitlob li jsiru tabella ta’ direzzoni li jindikaw 
fejn jinsab iċ-Ċentru Pastorali fil-lokal. 

03.5.34 Is-Sindku Dean Hili għamel referenza għall-korrispondenza 46/0466/18/I fejn 
ippropona li l-Kunsill japprova din it-talba. 

03.5.35 Il-Kunsillier Charles Cesare issekonda. 

03.5.36 Il-Kunsill qabel unanimament. 

46/0486/18/I Email mingħand l-Accountant tal-Kunsill Romina Perici Ferrante fejn 
qed titlob ħlas addizjonali biex isir il-proċess t’aġġornament tal-Assi 
tal-Kunsill abbażi tal-linji l-gwida ġodda maħruġa mid-DGL. 

03.5.37 Is-Sindku Dean Hili għamel referenza għall-korrispondenza 46/0486/18/I fejn 
ippropona li l-Kunsill japprova din it-talba. 

03.5.38 Il-Kunsillier Evelyn Vella Brincat issekondat. 

03.5.39 Il-Kunsill qabel unanimament. 

46/0498/18/I Email mingħand il-Perit tal-Kunsill b’rakkomandazzjonijiet għaż-żona 
fejn hemm il-parkeġġ li suppost sar minn St Michael School. 

03.5.40 Is-Sindku Dean Hili għamel referenza għall-korrispondenza 46/0498/18/I fejn 
stqarr li s-soluzzjoni offruta, bid-dovut rispett mhijiex dik l’issolvi l-problema 
tal-Kunsill anke peress li hemm diġa kurduni fuq il-post li għalkemm 
immitigaw parti mill-problema, ma solvewhiex għal kollox, u li dak li talab il-
Kunsill kien aktar akkademiku in kwantu għal soluzzjonijiet u pariri fir-rigward 
tal-impasse l’inħoloq, b’xogħol jitħalla nofs leħja. 

03.5.41 Wara diskussjoni li saret is-Sindku Dean Hili ippropona li l-Kunsill jieħu l-parir 
tal-Avukat tal-Kunsill fid-dawl ukoll li parti minn Triq ANZAC tinsab f’art li hija 
allegatament privata. 

03.5.42 Il-Kunsillier Mark Causon issekonda. 

03.5.43 Il-Kunsill qabel unanimament. 

46/0511/18/I Email mingħand il-Perit tal-Kunsill bid-disinn u l-ispeċifikazzjonijiet 
finali għall-provvista u l-installazzjoni ta’ picnic tables għall-picnic 
area. 

03.5.44 Is-Sindku Dean Hili għamel referenza għall-korrispondenza 46/0511/18/I fejn 
ippropona li l-Kunsill joħroġ is-sejħiet li hemm bżonn bi preparament għax-
xogħol meħtieġ bil-kwantita’ mitluba tkun dik ta’ 6 picnic tables u possibilment 
il-kuluri jkunu kollha differenti. 

03.5.45 Il-Kunsillier Charles Cesare issekonda. 

03.5.46 Il-Kunsill qabel unanimament. 

46/0518/18/I Email mingħand Signal 8 Security jinfurmaw lill-Kunsill li qed 
jitterminaw il-kuntratt ta’ Cash Collection u li qed jgħaddu x-xogħol li 
kienu qed jagħmlu għall-Kunsill lill-kumpanija CITY Security. 

03.5.47 Is-Sindku Dean Hili għamel referenza għall-korrispondenza 46/0518/18I fejn 
informa lill-Kunsill li l-ftehiem mal-kumpanija kien ikopri sal-31 ta’ Lulju 2018. 
Fid-dawl l’issa qed jiġi tterminat, il-kelliem ippropona li jinġabru 
kwotazzjonijiet ġodda u sakemm jintemm il-proċess jiġi aċċettat li jinżamm 
is-servizz ta’ CITY Security bħala direct order. 

03.5.48 Il-Kunsillier Evelyn Vella Brincat issekondat. 

03.5.49 Il-Kunsill qabel unanimament. 

46/0528/18/I Kopja ta’ rapporti li kien hemm fuq il-ġurnali dwar il-kummenti li 
ressaq il-Kunsill Lokali Pembroke vis-a-vis il-proġett tal-Villa Rosa. 

03.5.50 Is-Sindku Dean Hili għamel referenza għall-korrispondenza 46/0528/18/I fejn 
informa lill-Kunsill li l-Kunsill għalkemm ma kienx mistieden peress li l-proġett 
propost ma jaqax fil-konfini ta’ Pembroke, hu u s-Segretarju Eżekuttiv Kevin 
Borg attendew għas-smiegħ fejn resqu diversi kummenti fosthom dwar in-
nuqqas ta’ skedar ta’ Moynihan House lura fis-sena 2005, l-impatt tat-traffiku 
fuq Pembroke, in-nuqqas ta’ parkeġġ tul il-Bajja ta’ San Ġorġ, il-possibilita’ li 
l-materjal li ser jiġi skavat u dak li hemm fuq il-post jiġi riċiklat fuq il-post stess 
ħalli jitnaqqas it-traffiku tat-trakkijiet, l-impatt tal-istorbju waqt u meta jibda 
jopera l-proġett, u minħabba l’impatt dirett li tali proġett ser iħalli fuq il-lokal 
il-possibilita’ li parti mill-UIF jingħataw għall-użu tal-Kunsill Lokali Pembroke. 
Il-kelliem żied li l-punti kollha mqajma ġew ikkunsidrata mill-Bord tant l-
Kunsill ser jiġi allokat ftit anqas minn nofs tal-UIF relatat ma’ dan il-proġett 
għall-użu ta’ twettieq ta’ proġetti mill-Kunsill f’Pembroke. 

46/0534/18/I Kwotazzjoni mingħand D Street Lighting għal kurċifiss li jaħdem 
b’LED għall-prezz ta’ €135.00. 

03.5.51 Is-Sindku Dean Hili għamel referenza għall-korrispondenza 46/0534/18/I fejn 
ippropona li l-Kunsill jordna dan ix-xoghol biex jintuża matul il-jiem tal-festi. 

03.5.52 Il-Viċi Sindku Raymond Lanzon issekonda. 

03.5.53 Il-Kunsill qabel unanimament. 

03.5.54 Is-Sindku Dean Hili għamel referenza għat-tabelli tal-One Way f’ċertu ħinijiet 
li hemm fi  Triq Camillo Sceberras, fejn wara diskussjoni ippropona li l-Kunsill 
għandu jitlob lill-Pulizija u lill-Gwardjani Lokali biex jaraw li tali restrizzjonijiet 
għandhom jiġu infurzata. 

03.5.55 Il-Kunsillier Charles Cesare issekonda. 

03.5.56 Il-Kunsill qabel unanimament. 

03.5.57 Is-Sindku Dean Hili ippropona li l-Kunsill jitlob l-intervent tal-Cleansing 
Department u tal-Onor. Seg. Parlamentari Dr. Deo Debattista biex jesploraw 
il-possibilita’ li jintsallaw CCTV fit-toroq li jagħtu għall-impjant tar-RO 
f’Pembroke u l-Bajja ta’ Pembroke, u dan biex forsi jinqata’ l-abbuż ta’ 
dumping li qed ikun hemm kontinwament. Il-kelliem irrimarka li huwa 
importanti li l-moniteraġġ isir minnaħa tagħhom ukoll. 

03.5.58 Il-Kunsillier Evelyn Vella Brincat issekondat. 

03.5.59 Il-Kunsill qabel unanimament. 

03.5.60 Il-Kunsillier Evelyn Vella Brincat talbet li titneħħa yucca li tħawlet riċentament 
minn xi resident wara l-palm li hemm fi Triq il-Mediterran fejn hemm il-Bus 
Stop Sisner 

 

03.6 Rapporti, ilmenti u ordnijiet ta’ xogħlijiet. 

03.6.1 Is-Segretarju Eżekuttiv Kevin Borg ippreżenta lill-Kunsill: 

 Internal Memo 03/2018 - Kwotazzjoni għal nurse, referees, trophies u 
midalji (Dok. 1) 

 Internal Memo 04/2018 - Lista ta' laqgħat li saru bejn laqgħa referenza 
01/K7/18 u 03/K7/18. (Dok. 2) 

 Internal Memo 05/2018 - Lista ta' works orders maħruġa bejn laqgħa 
referenza 01/K7/18 u 03/K7/18. (Dok. 3) 

03.6.2 Is-Sindku Dean Hili għamel referenza għall-Internal Memo 03/2018 dwar 
kwotazzjoni għal nurse, referees, trophies u midalji fejn ippropona li għal 
servizz ta’ nurse tintgħażel l-offerta tal-kumpanija Global Health Services, 
għal servizz ta’ referees tiġi aċċettata l-offerta tal-Malta Football 
Association, u għall-provvista’ ta’ midalji u trophies tintgħażel l-offertat ta’ 
Horace Enterprises Ltd. 

03.6.3 Il-Kunsillier Evelyn Vella Brincat issekondat. 

03.6.4 Il-Kunsill qabel unanimament 

03.6.5 Is-Sindku Dean Hili għamel referenza għall-Internal Memo 04/2018 dwar 
works orders maħruġa bejn laqgħa u oħra, fejn ippropona r-ratifikazzjoni 
tagħhom, liema works orders inħarġu skond l-esiġenzi li kellu l-Kunsill. 

03.6.6 Il-Kunsillier Evelyn Vella Brincat issekondat. 

03.6.7 Il-Kunsill qabel unanimament. 

 

03.7 Sotto Miżura 4.4 – Appoġġ għal Investimenti Mhux Produttivi 
Marbuta mal-Ilħuq tal-Objettivi tal-Klima Agroambjentali, 
Programm Żvilpp Rurali 2014-2020. 

03.7.1 Is-Sindku Dean Hili għamel referenza għall-korrispondenza (Dok. 4 - 
46/0335/18/I) fejn informa lill-Kunsill li fil-każ ta’ investimenti li jikkonċernaw 
investimenti mhux produttivi r-rata minima ta’ intensità tal-għajnuna hija 80 
%.  l-ammont tal-għotja massima eliġibbli huwa €150,000 (eskluża l-VAT). Il-
kelliem irrimarka li l-ispiża/azzjonijiet eliġibbli taħt din is-sejħa (Dok. 5) 
jinkludu: (1) Il-kostruzzjoni, l-akkwist, inkluż permezz ta’ lokazzjoni (leasing), 
jew it-titjib ta’ proprjetà immobbli (immovable property); (2) Spejjeż  ġenerali  
bħal  periti,  inġiniera,  spejjeż  għall-ġestjoni  tal-proġetti  u  tariffi  tal-
konsultazzjoni,  studji  tal-fattibbiltà (feasibility studies), l-akkwist ta’ drittijiet 
ta’ privattivi u liċenzji (acquisition of patent rights and licences) sa massimu 
ta’ 15 % tal-ispiża totali eliġibbli tal-proġett. (3) Investimenti intanġibbli bħal 
drittijiet tal-awtur, trademarks jew proċessi; (4) L-ispejjeż għall-istabbiliment 
ta’ pjanijiet ta’ ġestjoni (bħall-Pjanijiet ta’ Ġestjoni tan-Natura 2000, Pjanijiet 
ta’ Ġestjoni Integrati ta’ Organiżmi ta’ Ħsara u Pjanijiet tal-Immaniġġjar tal-

Ħamrija) u l-ekwivalenti tagħhom; (5) Bini ta’ stekkati u xogħlijiet oħra 
meħtieġa biex tiġi ffaċilitata l-ġestjoni tal-konservazzjoni, inkluż il-protezzjoni 
tal-ilma u l-ħamrija; (6) It-tneħħija ta’ speċijiet ta’ siġar aljeni invażivi jew it-
tħawwil ta’ siġar ġodda fuq ħbula inklinati (slopes) jew raba’ mtarġa; (7) L-
ispejjeż tar-restawr ta’ wetlands u moorlands, u pajsaġġi u karatteristiċi; u (8) 
L-ispejjeż għall-bini/ir-restawr ta’ ħitan tal-ġebel niexef u ħitan tas-sejjieħ. Il-
kelliem talab lill-Kunsillier Mark Causon sabiex iressaq il-proposta tiegħu. 

03.7.2 Saret diskussjoni dwar konflitt t’interess li l-Kunsillier Mark Causon jista’ jkollu 
minħabba li kien qed jipproponi li wieħed mill-partners fil-proġett propost 
minnu bħala Kunsillier għandu jkun Genista Research Foundation. (Dok. 6) 

03.7.3 Finalment il-Kunsillier Mark Causon talab li l-Kunsill jikseb parir lmingħand 
id-Dipartiment għall-Gvern Lokali dwar jekk huwa bħala Kunsillier huwiex 
meqjuż li għandu konflitt t’interess vis-a-vis li huwa qed jipproponi li għall-
proposta tal-Kunsill ikun hemm partners il-Genista Research Foundation, li 
huwa (Il-Kunsillier Mark Causon) huwa ukoll id-Direttur tagħhom. 

 

03.8 Kunsiderazzjoni u Approvazzjoni tal-iskeda ta’ pagamenti. 

03.8.1 Is-Sindku Dean Hili ppreżenta l-iskeda tad-dħul u ħruġ. (Dok. 7, 8, 9 u 10) 

03.8.2 Wara li l-Kunsilliera raw u skrutinaw il-kontijiet ippreżentati, is-Sindku Dean 
Hili ppropona l-approvazzjoni tal-kontijiet kollha kif ippreżentata għajr dawk 
li hemm indikat li għandhom jibqgħu pendenti minħabba li għad qed jiġu 
vverifikata. 

03.8.3 Il-Viċi Sindku Raymond Lanzon issekonda. 

03.8.4 Il-Kunsill qabel unanimament. 

 

03.9 Mozzjonijiet. 

03.9.1 Is-Sindku Dean Hili nforma li ma kienu daħlu ebda mozzjonijiet u għalhekk 
għadda għall-item li kien imiss. 

 

03.10 Tmiem tal-Laqgħa u data tas-seduta li jmiss. 

03.10.1 Il-laqgħa ntemmet fis-7.10pm u ġiet aġġornata għas-27 ta’ Marzu 2018 fil-
5:30pm. 

 

Konfermati, illum 27 ta’ Marzu, 2018 

 

 

IFFIRMATA IFFIRMATA 
Avv. Dean Hili Kevin Borg 
Sindku Segretarju Eżekuttiv  
























































